
Austevoll kommune

AUSTEVOLL UNGDOMSSKULE
5392 STOREBØ


Orientering om klagerett på karakterar
(forskrift til opplæringslova)

§ 5-1.Kva det kan klagast på
Det kan klagast på standpunktkarakterar, eksamenskarakterar, vedtak om ikkje å setje standpunktkarakter samt terminkarakterar på vitnemålet.

§ 5-2.Kven som kan klage
Elevar eller dei som desse gir skriftleg fullmakt, har klagerett. Foreldra eller dei føresette til umyndige elevar har sjølvstendig klagerett. Dersom eleven er under 15 år, kan dei ikkje klage utan skriftleg samtykke frå foreldra eller dei føresette. 

§ 5-5.Klagefristar
Fristen for å klage på eksamenskarakterar og standpunktkarakterar, er 10 dagar etter at karakteren er gjort kjent for eleven, eventuelt føresette.

Fristen skal reknast frå tidspunktet når meldinga om vedtaket er komen fram til den som har klagerett, eller når den som har klagerett burde ha gjort seg kjend med vedtaket. Ved krav om grunngjeving blir klagefristen broten, men held fram når grunngjevinga er gitt.

§ 5-3.Avgjerd i klagesaka

Avgjerda skal grunngjevast. Avgjerda er endeleg og kan ikkje klagast på.

§ 5-10.Klage på karakter ved munnleg eksamen. Klageinstans og klagebehandling
Ved munnleg eksamen kan det berre klagast på formelle feil som kan ha noko å seie for resultatet. Ved klage på munnleg eksamen hentar rektor inn fråsegn frå sensor og eksaminator og sender desse fråsegnene og klagen saman med si eiga fråsegn til Fylkesmannen når det gjeld klagar i grunnskolen, og til fylkestinget eller den fylkestinget gir mynde som klageinstans, når det gjeld klagar i vidaregåande opplæring. Kopi av fråsegnene skal sendast til klagaren.

Dersom klagaren får medhald i klagen ved munnleg eksamen, skal karakteren annullerast, og klagaren har rett til å gå opp til ny eksamen. Dersom klagaren vel å gå opp til ny munnleg eksamen, skal prøvesvaret bedømmast av ein ny sensor.

Gjeld klagen prøve i trekkfag, skal det trekkjast fag på ny. Eleven skal få melding om faget med same frist som ved ordinær prøve.

§ 5-12.Klage på standpunktkarakter. Klageinstans og klagebehandling
Klagen skal sendast til rektor som innhentar grunngjeving frå faglærar om korleis karakteren er fastsett, eventuelt kvifor det ikkje er fastsett karakter. Saman med beskriving av sakshandsaminga sender rektor klagen og fråsegna frå faglærar vidare til Fylkesmannen.

Klagaren skal få kopi av fråsegna.

Får klagaren medhald, skal rektor og faglæraren gjennomføre ny vurdering. Rektor set endeleg karakter. Den nye avgjerda kan det ikkje klagast på.

§ 5-13.Klage på karakter i orden og i åtferd. Klageinstans og klagebehandling

Klagen skal sendast til rektor som gjer fråsegn saman med fråsegn frå kontaktlærar. Fråsegna skal gjere greie for karakterane, informere om eventuell varsling og annan relevant informasjon som skal sendast til Fylkesmannen. Fylkesmannen fastset endeleg karakter.

